
Enfòmasyon sou Sipò Timoun: 1-888-208-4485 
 

Aksyon k ap Fèt pou Egzekisyon 
 
Ranfòsman vle di fè aksyon apwopriye pou touche sipò timoun ki anreta epitou pou asire peman yo fèt alè 
pidevan. Pwosesis ranfòsman an kòmanse lè peman lòd sipò a dwe fèt ba Inite Rekouvreman Sipò 
(Support Collection Unit, SCU), epi pwosesis la fini lè yo anile lòd la ak lè peman tout aryere yo fèt. Lè 
peman yo anreta, gen yon kantite mwayen ranfòsman nou kapab itilize pou touche peman yo. Aktivite 
pou egzekite lòd sipò timoun se aktivite ki swa administratif (ki pa bezwen ou retounen nan tribinal) oswa 
ki jidisyè (ki bezwen ou ale nan yon odyans tribinal). 

 

Metòd Egzekisyon Administratif/Otomatik 
 

• Ajoute Kantite Lajan 
Si peman sipò timoun nan anreta, lòd la ka ogmante pou yon ti tan ak 50% anplis kantite lajan regilye 
a, jouk lè ou peye tout aryere yo. 
 

• Konpansasyon avèk Ranbousman Lajan Taks 
Si paran ki p ap viv avèk timoun nan pral touche yon ranbousman taks federal oswa taks leta sou 
revni, yo ka voye li ba OCSE pou ranbouse sipò timoun ou poko peye. Ranbousman taks leta ap fèt si 
ou dwe omwen $50 dola. Konpansasyon avèk ranbousman taks federal ap fèt depi kantite lajan ou 
dwe a rive a $500 dola ($150 dola si paran ki se gadyen timoun nan ak timoun nan ap resevwa èd lajan 
kach). 
 

 Konfiskasyon Lajan Lè Ou Genyen nan Lotri 
OCSE ap sezi lajan paran ki p ap viv avèk timoun nan genyen nan lotri Eta New York si li anreta nan 
peman obligasyon sipò li pou omwen $50 epitou si lajan li gen nan lotri a se omwen $600 dola. Yo 
konpare non moun ki genyen $600 dola oswa plis nan lotri avèk fichye sipò timoun ki nan òdinatè Eta 
New York. 
 

• Egzekisyon sou Pwopriyete (Property Execution, PEX) 
OCSE ap idantifye epi sezi kont labank ak lòt resous finansye paran ki anreta nan peman sipò timoun 
yo pou peye obligasyon sipò ki anreta yo. PEX egzije pou kantite lajan paran an dwe a egal a yon 
obligasyon sou de (2) mwa. 

• Sispansyon Lisans pou Kondi 
Nou kapab sispann lisans paran an pou kondi si kantite lajan li dwe nan sipò timoun egal oswa pi plis 
pase kat (4) mwa kantite lajan sipò timoun nan epitou si paran ki p ap viv avèk timoun nan pa peye 
lajan dapre Egzekisyon sou Revni (Income Execution, IEX). Nou p ap retire sispansyon lisans pou 
kondi a sof si paran ki p ap viv avèk timoun nan peye tout kantite lajan li dwe a, si li fè yon aranjman 
pou peman, oswa si li bay enfòmasyon sou travay k ap pèmèt patwon an fè dediksyon nan pewòl pou 
sipò timoun. Nan sèten ka, Depatman Veyikil-a-Motè (Department of Motor Vehicles) ka akòde yon 
demann paran ki p ap viv avèk timoun nan pou lisans ki gen restriksyon pou kondi k ap pèmèt li 
kondi sèlman pou fè ale-retou nan travay. 
 

• Rapòtaj Biwo Kredi 
OCSE ap soumèt non paran anreta nan peman sipò timoun yo ba Ajans Rapòtaj Konsomatè Prensipal 
yo (Consumer Reporting Agencies, CRA) prensipal yo lè paran yo dwe omwen $1,000.00 dola nan sipò 
timoun oswa lè yo anreta nan de (2) mwa peman, kèlkeswa sa ki pase anvan an. Lè nou soumèt yon 
kont ki anreta nan peman ba yon CRA sa ap lakòz yon antre negatif nan pwofil kredi paran ki p ap viv 
avèk timoun nan epitou sa ka afekte posiblite li pou li jwenn kredi (prè ipotekè, lajan prete pou achte 
oto, kat kredi, elatriye). 
 

• Referans nan Divizyon Taksasyon ak Finans Eta New York 
Nou voye dosye yo nan Depatman Taksasyon ak Finans Eta New York (NY State Department of 
Taxation and Finance) pou yo idantifye ak sezi byen pou peye obligasyon sipò ki anreta si kantite lajan 
ou dwe a pi plis pase kat (4) mwa obligasyon, si li pi gran pase oswa egal a $500.00 dola, epitou si nou 
pa t resevwa okenn peman sipò timoun nan dènye 45 jou yo nan dediksyon pewòl. 

 

• Refi pou Jwenn Nouvo Paspò ak pou Renouvle Paspò ou 
Depatman-Deta ap bay otorizasyon pou yo ba ou refi pou yon paspò pou yon moun ki aplike pou 
premye fwa oswa k ap renouvle si moun nan dwe omwen $2,500 dola nan sipò timoun. Yo tcheke chak 
aplikasyon pou paspò parapò avèk yon fichye Divizyon Egzekisyon Sipò Timoun Eta New York (New 
York State Division of Child Support Enforcement) soumèt. Paran ki anreta nan peman sipò timoun yo 
ap resevwa yon avi Depatman-Deta k ap fè yo konnen refi pou aplikasyon paspò yo epitou paran an 
ap gen pou kontakte OCSE pou rezoud zafè a. 

 
• Refi pou Premye ak Renouvèlman Lisans Biznis ak Lisans Pwofesyonèl 

Vil New York 
OCSE ka mete restriksyon pou moun ki aplike a pa ni jwenn nouvo lisans ni renouvle lisans ajans 
Vil New York yo bay lè moun ki aplike a dwe aryere nan sipò timoun ki egal a oswa ki pi plis pase kat 
(4) mwa sipò nan moman an. Pou aplikasyon pou lisans paran ki p ap viv avèk timoun yo apwouve, 
yo gen obligasyon pou rezoud nenpòt dèt sipò depi yo peye sa yo dwe a, depi yo fè yon akò pou 
peman, oswa depi yo bay enfòmasyon sou travay yo pou patwon yo kòmanse fè dediksyon nan pewòl 
pou peye sipò timoun. 

Metòd Egzekisyon Jidisyè 
 
• Petisyon pou Vyolasyon 

Yon petisyon pou vyolasyon se yon petisyon ki mande tribinal ki okipe zafè fanmi pou yo egzekite lòd 
sipò timoun nan. Paran ki p ap viv avèk timoun nan oswa Depatman Sèvis Sosyal (Department of 
Social Services) ka fè yon petisyon pou vyolasyon s paran k ap viv avèk timoun nan ap resevwa èd 
lajan kach. Men sa ki ka gen nan rezilta yon petisyon pou vyolasyon: 

 

o Jijman pou Peye Lajan 
Yon desizyon tribinal la pran pou paran ki p ap viv avèk timoun epi ki anreta nan peman sipò 
timoun nan yon sèten kantite lajan, ki akimile 9% enterè jouk lè ranbousman fèt okonplè. 

 

o Dwa Privilèj 
Yo ka mete yon dwa privilèj sou byen paran ki p ap viv avèk timoun nan pou egzije li peye dèt 
sipò timoun nan anvan yo kapab vann oswa transfere pwopriyete a. 

 

o Depo Lajan Kach 
Paran ki p ap viv avèk timoun nan ka gen obligasyon pou depoze lajan (jiska 3 ane peman) nan 
sipò timoun l ap gen pou peye pidevan. Yo kapab pran peman yo nan depo sa a si paran ki p 
ap viv avèk timoun nan pa peye sipò a regilyèman pidevan. 
 

o Arestasyon/Anprizònman 
Tribinal la ka fè yon manda pou arestasyon si paran ki p ap viv avèk timoun nan pa vini nan 
tribinal pou yon odyans akòz vyolasyon oswa si li gen gwo reta nan peman sipò timoun nan. 
Nan sèten ka si paran ki p ap viv avèk timoun nan fè espre pou pa peye sipò timoun nan, li ka 
ale nan prizon pou apeprè sis (6) mwa. 
 

• Sispansyon Lisans Pwofesyonèl, Lisans Biznis oswa Lisans Pratik Metye 
Leta Bay 
Paran ki p ap viv avèk timoun nan epi ki dwe aryere nan sipò timoun ki egal a oswa ki pi plise pase 
kat (4) mwa sipò timoun ka kalifye pou yo sispann lisans leta ba yo nan pwosesis tribinal. Kèk nan 
Ajans Leta ki bay lisans yo se Biwo Administrasyon Tribinal Eta New York (NYS Office of Court 
Administration), Depatman Pwoteksyon Anviwònman (Department of Environmental Conservation), 
Depatman Edikasyon (Department of Education), Depatman-Deta (Department of State), ak 
Règlemantasyon Alkòl (Liquor Authority). 

 

• Rekòmandasyon pou Gen Pouswit nan Lajistis kòm Kriminèl 
Si ou fè espre pou pa peye sipò timoun ou dwe anreta a ou fè yon zak federal. OCSE kapab mande 
Biwo Pwokirè Etazini oswa Biwo Pwokirè Distri a pou fè yon pouswit kriminèl nan lajistis lè gen gwo 
aryere ki anpile, lè lòt mwayen pou egzekisyon sipò timoun pa gen siksè, epitou lè paran ki p ap viv 
avèk timoun nan montre li fè espere pou vyole lòd sipò a. 

 

• Patisipasyon nan yon Pwogram pou Jwenn Travay (STEP) 
Pandan yon odyans pou sipò timoun, Majistra Sipò a ka detèmine si paran ki p ap viv avèk timoun 
nan pa kapab bay sipò finansye konvnab pou pitit li yo si li p ap travay oswa si li nan yon djòb ki pa 
peye ase. Majistra Sipò a ka voye paran an nan STEP (Support Through Employment Program, Sipò 
nan Pwogram Travay), yon pwogram ki ede paran yo avèk edikasyon, fòmasyon pou yo jwenn djòb 
ak plasman nan djòb. Depi paran ki p ap viv avèk timoun nan kòmanse touche lajan, OCSE kapab 
touche peman sipò timoun nan otomatikman avèk metòd IEX (dediksyon nan salè). 

